
ᐋᕐᓗᐊᓯᐊᑦ, ᑕᓪᓗᕈᑎᐅᑉ – ᕿᑭᕐᑖᓘᑉ – ᓛᐸᑐᐊᓗ ᑕᕆᐅᖏᓐᓂᒥᐅᔦᑦ 

 

ᐊᑭᖃᕐᓂᖓᓂᒃ ᐱᕙᓪᓕᓇᕐᓂᖓᓂᓪᓗ ᕿᒥᕐᕈᓂᖅ 

 

ᑕᒪᓐᓇ ᕿᒥᕐᕈᔭᐅᓂᖓ ᐱᑦᔪᑎᖃᕐᑐᖅ ᕿᒥᕐᕈᓂᕐᒥᒃ ᐊᑭᖃᕋᔭᕐᓂᖓᓂᒃ ᐱᕙᓪᓕᓇᕐᓂᖏᓐᓂᓗ 

ᑲᓇᑕᒥᐅᓄᑦ ᐊᕐᕕᐊᓯᐊᑦ ᐊᓪᓚᑕᐅᒐᔭᕐᐸᑕ ᐃᓱᒫᓗᓐᓇᓂᕋᕐᑕᐅᓗᑎᒃ ᑲᕙᒪᑐᖃᒃᑯᑦ ᐆᒪᔪᓄᑦ 

ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᑐᓄᑦ ᐱᖁᔭᖓᑕ ᐃᓗᐊᓄᑦ. 

 

ᐋᕐᓗᐊᓯᐊᑦ ᐃᓕᔭᐅᔪᐊᕐᐸᑕ ᐆᒪᔪᐃᑦ ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᑐᑦ ᐊᓪᓚᑕᐅᒪᐅᑎᖏᓐᓄᑦ 

ᐃᓱᒫᓗᓐᓇᓂᕋᕐᑕᐅᓗᑎᒃ, ᐱᔭᐅᒍᓐᓇᖏᕐᑎᑕᐅᑦᓴᐅᑎᒋᒐᔭᖕᖏᑐᑦ ᐆᒪᔪᐃᑦ 

ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᑐᑦ ᐱᖁᔭᖓᑕ ᐃᓗᐊᒍᑦ; ᑭᓯᐊᓂ ᐃᒪᕐᐱᓕᕆᔨᒃᑯᑦ ᑲᓇᑕᒥ 

ᓄᐃᑦᓯᕙᓪᓕᐊᒋᐊᖃᓯᒐᔭᕐᑐᑦ ᑲᔪᓯᑎᑦᓯᓗᑎᓪᓗ ᐊᐅᓚᑦᓯᓂᕐᒧᑦ ᐸᕐᓇᕈᑎᒥᒃ ᐋᕐᓗᐊᓯᐊᓄᐊᖓᔪᓂᒃ 

ᓄᖑᒋᓐᓇᑐᐃᓐᓇᑎᑦᓯᑌᓕᓂᕐᒧᑦ ᐃᓄᐃᑦ ᖃᓄᐃᓕᐅᕐᓂᖓᑕ ᐱᔮᓄᑦ.  ᐊᐅᓚᑦᓯᓂᕐᒧᑦ ᐸᕐᓇᕈᑎᒃ 

ᓄᐃᑕᐅᕙᓪᓕᐊᓯᒐᔭᕐᑐᖅ ᐊᑦᑐᐊᔭᐅᔪᑦ ᑲᕙᒣᑦ, ᓄᓇᕐᖄᓯᒪᔪᑦ ᑎᒥᖁᑎᖏᑦ, ᐅᒥᐊᕐᔪᐊᓕᕆᔩᑦ 

ᐊᓯᖏᓪᓗ ᒋᐊᖃᕐᑐᕆᔭᐅᔪᑦ ᑎᒥᐅᔪᑦ ᖃᐅᔨᒐᓱᐊᕐᕕᒋᒻᒥᓗᒋᓪᓗ ᓇᐅᑐᐃᓐᓀᑦ ᐊᑦᑐᑕᐅᔪᑦ 

ᐱᔪᑦᓴᐅᔮᕐᕕᖃᕐᑐᓗᓐᓃᑦ ᐊᐅᓚᑦᓯᓂᕐᒧᑦ ᐸᕐᓇᕈᑎᒥᒃ.  ᐃᓗᓕᖃᕋᔭᕐᑐᖅ ᐱᑦᓯᐊᑕᐅᑎᑦᓯᒐᓱᐊᕈᑎᓂᒃ 

ᐋᕐᓗᐊᓯᐊᓂᒃ ᑐᕌᒐᕐᑕᖃᕐᓗᓂᓗ ᓄᖑᐃᓐᓇᑎᑦᓯᑌᓕᒍᑎᑦᓴᓂᒃ. 

 

ᑕᒪᒃᑯᐊ ᐃᓱᒫᓗᓐᓇᓕᕐᑐᑦ ᐱᔭᐅᑦᑌᓕᔭᐅᓯᐅᑦᓴᐅᑎᒋᓲᒍᑦᔭᖏᒻᒪᑕ 

ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᑐᑦ ᐱᖁᔭᖓᑕ ᐃᓗᐊᒍᑦ, ᐱᕙᓪᓕᓇᕐᓂᖏᑦ ᐊᑭᖃᕋᔭᕐᓂᖏᓪᓗ 

ᐃᓱᒫᓗᓐᓇᔭᖏᑦᑐᑦ ᓄᐃᑕᐅᒐᓱᐊᕐᓂᖓ ᑲᔪᓯᓕᕐᑎᑕᐅᓂᖓᓗ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᑉ 

ᐊᑭᖃᕋᔭᕐᑐᑑᒻᒪᑦ. 

 

ᐋᕐᓗᐊᓯᐊᑦ ᐊᓪᓚᑕᐅᑉᐸᑕ ᐆᒪᔪᐃᑦ ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᑐᑦ ᐱᖁᔭᖓᑕ ᐃᓗᐊᓄᑦ 

ᐱᕙᓪᓖᒐᔭᕐᑐᑦ ᐃᓚᖃᕐᐳᑦ ᖃᐅᔨᒪᔭᐅᓂᕐᓴᐅᓕᕋᔭᕐᓂᖏᓐᓂᒃ (ᐊᓪᓚᑕᐅᓯᒪᓂᑯᒥᓄᑦ) 

ᖃᐅᔨᓴᕐᑕᐅᓂᕐᓴᐅᖃᑦᑕᓕᕐᓗᑎᓪᓗ.  ᐊᑭᖃᕋᔭᕐᓂᖓ ᐃᓚᖃᑐᐃᓐᓇᕆᐊᓕᒃ ᓄᐃᑕᐅᒐᓱᐊᕐᓂᖓᓄᑦ 

ᑲᔪᓯᓕᕐᑎᑕᐅᓂᖓᓄᓪᓗ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᐅᕐ ᐃᑉᐱᒍᓱᒐᓱᐊᕐᓂᒧᓪᓗ 

ᐊᐅᓚᑕᐅᓚᖓᓂᖏᓐᓄᑦ ᐱᓂᐊᕐᓂᓕᐊᒍᓯᒪᔪᑦ.  ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᓕᐅᕐᓂᖅ 

ᐊᑭᖃᕋᔭᕐᑐᕆᔭᐅᕗᑦ 25 ᑕᐅᓴᓐ ᒥᑦᓯᑎᓐᓂ. 

 

ᐊᑭᖃᒃᓂᖓ ᐱᕙᓪᓕᓇᕐᓂᖏᓪᓗ ᐋᕐᓗᐊᓯᐊᑦ ᐊᓪᓚᑕᐅᓂᖓᑕ 

ᐊᖏᔫᓪᓗᐊᓚᖓᔪᕆᔭᐅᖕᖏᑐᑦ ᐊᑭᑐᔫᑦᔭᖏᒻᒪᑦ ᐊᐅᓚᑦᓯᓂᕐᒧᑦ ᐸᕐᓇᓯᒪᐅᑎᒥᒃ 

ᓄᐃᑦᓯᒐᓱᐊᕐᓂᖅ ᐊᓪᓚᑕᐅᒪᓂᖏᑦ ᐊᖏᓗᐊᑦᔭᖏᑦᑐᒥᒃ ᐅᖑᒪᑦᓯᒐᓱᐊᕐᓂᒥᒃ 

ᐱᑕᖃᕐᑎᓯᓚᖓᒻᒪᑕ. 


